
So‘z boshi

Taniqli o‘zbek yozuvchisi va jamoat arbobi — O‘tkir Hoshimov 1941- yili 4-
avgustda Toshkentda Do‘mbirobod mahallasida tug‘ilgan.
Yozuvchining bolaligi urush va urushdan keyingi mashaqqatli davrga to‘g‘ri
keldi. ,,O‘sha davrda non tanqis bo‘lgani bilan kutubxonalarda kitob ko‘p edi*,
deya eslagan edi yozuvchi o‘z xotiralarida. Kitob o‘qish barobarida O‘tkir
Hoshimov pochtada xat tarqatuvchi bo‘lib ishladi. Aynan mana shu ish O‘tkir
Hoshimovni oddiy odamlarning kitobdagi hayotdan butunlay boshga turmushiga
oshno qildi. Bo‘lajak yozuvchi 1964-yilda O‘zbekiston Milliy universitetining
(sobig ToshDU) filologiya fakultetining jurnalistika bo‘limini sirtdan tugatdi.
1959 — 62- yillari ,,Qizil O‘zbekiston*, 1963-66 y. ,,Toshkent haqigati® 1966-82
yillari ,,Toshkent ogshomi‘ gazetalarida adabiy xodim bo‘lib ishladi.

llk kitobi - «Po‘lat chavandoz» (1962, ocherklar to‘plami). Birinchi yirik
nasriy asari - «Cho‘l havosi» (1963). «Odamlar nima derkin» (1965), «Shamol
esaveradi» (1966), «Qalbingga quloq sol» (1973), «Bahor gaytmaydi» (1970),
«Dunyoning ishlari» (1982) qissalari hamda «Nur borki, soya bor» (1976), «Ikki
eshik orasi» (1986), «Tushda kechgan umrlar»(1994)romanlari nashr etilgan.
O‘tkir Hoshimov mohir hikoyanavis, gissanavis, romannavis va publitsistgina
emas, dramaturg sifatida ham zamonaviy adabiyot rivojiga ta’sir ko‘rsatdi.
Uning «Hazon bo‘lgan bahor», «To‘ylar muborak», «Vijdon dorisi», «Inson
sadoqati», «Qatag‘on» drama va komediyalari Respublika teatrlari sahnalaridan
munosib o‘rin egallagan. «Daftar hoshiyasidagi bitiklar» (2001) kitobi ijtimoiy-
ma’naviy hayotda muayyan iz qoldirgan. O‘tkir Hoshimov tarjimon sifatida O.
Berggolts, S. Sveyg, Mustay Karim, V. Shukshin asarlarini o‘zbek tiliga
o‘girgan. Uning eng yaxshi va sara asarlari rus va boshqa tillarga tarjima etilgan.
Yozuvchining bir gancha asarlari ekranlashtirilgan. «Xazon bo‘lgan bahory,
«Inson sadoqati» (1975), «Vijdon dorisi», «To‘ylar muborak» (1979),
«Qatag‘on» kabi drama, komediya va bir gator kinosenariylar muallifi.

Hamza nomidagi O°‘zbekiston Davlat mukofoti laureati (1986). «Mehnat
shuhrati»(1996),«Buyuk xizmatlari uchun»(2001)ordenlari bilan mukofotlangan.
Atoqli adib, O’zbekiston xalq yozuvchisi O‘tkir Hoshimov 2013 yil 24 may
kuni 72 yoshida vafot etadi.

Ushbu bibliografik ro‘yxatmizni tuzishdan magsad, atoqli o‘zbek yozuvchisi,
dramaturg O‘tkir Hoshimovning biografiyasi, bosib o‘tgan hayot yo‘li va
yaratgan asarlarini xalgimiz orasida keng targ‘ib etishdir.

Ushbu bibliografik qo‘llanma keng kitobxonlar ommasiga mo‘ljallangan.

